
Auina 
Atu A’u

OKETOPA2025

AGNZTaiala   mo
  Talosaga



A
ui

na
 A

tu
 A

’u
Talofa lava Talofa lava 
E momoli le agaga faafetai ia te outou uma mo le taliaina o le 
valaau atu i la tatou 21 aso o le tatalo.  E pei foi ona faia i le 
tausaga na te’a nei, ae matou te faamoemoe, o le a fesoasoani la 
matou tatalo fai faatasi ma le faatinoga o le anotusi o lo o tusia 
i lenei tusi; e tāpena ai mo le Koneferenisi a le AGNZ i lenei foi 
tausaga.  E tatou te talitonu, e i ai se taimi o le olaga, e faamalosia 
ai le faatuatua i le Atua, ma le tasi i le isi, ma e oo atu i le iuga, o le 
a sili atu ona saunia i tatou mo lea faamoemoe. 

O la tatou autu o le “Auina atu a’u”. E maua mai i le perofeta o 
Isaia, ina ua mavae lana feiloaiga ‘i le vaavaai atu i le ALII o lo o 
nofo mai i luga o le nofoalii mamalu, e maualuga ma matautia’. E 
faigata ona faamatala lea ituaiga vaaiga, ma e tatou te talisapaia lo 
tatou maua taitoatasi o lena alofa tunoa, e suia mai ai i le mamalu i 
le isi mamalu, e pei ona tatou vaavaai atu ia te IA!

O i tatou o se autau, o lo o faaauauina pea ona tatou sailiili loloto, 
ina ia tatou iloa le tāua o Iesu ia te i tatou.  O lo tatou faamoemoe 
e ala i Lona alofa mutimutivale ma Lona alofa tunoa, ma le galuega 
mana a le Agaga Paia, ma ua atili ai ona tatou iloa o IA. Ua tatou 
talitonu, o IA na saunia le faaleleiga mo i tatou taʻitoʻatasi, e pei 
o le ekalesia, ma o se Matagaluega Aoao e avea ma molimau ola 
o Lona alofa mutimutivale ma Lona soifua atoatoa. O Lona soifua 
tului, e faatinoina ai, ma alofa mai ai ia te i tatou.

Ia saunia i tatou mo lenei Koneferenisi, tatou te faalogo ai i le 
musumusu mai o le Atua ia te i tatou taitoatasi, ‘O ai foi e alu atu 
mo i matou ...?’ 

O le avanoa e laitiiti, ma e foliga mai e lē tāua, ao vaega tāua ia e 
lua.

Mā, ‘aua e te ofo pe a e lagonaina se leo fou 
o le foafoaga, i totonu ia te i tatou taitoatasi o 
tali mai, ‘O aʻu lenei, auina atu aʻu.’ 

Faafetai lava,

Terry Bradley Terry Bradley 
AGNZ Taitai AoaoAGNZ Taitai Aoao

O le tausaga na oti ai le tupu o Usia, na a’u iloa ai le ALII o afio i 
le nofoalii silisili ma le maualuga, o ona pito ofu foi na tumu ai le 

malumalu. 2 Sa tutū serafi e latalata ane, sa tofu i latou ma apaau e 
ono, o apaau e lua na ia ufitia ai ona mata, o le lua na ia ufitia ai ona 
vae, o le lua foi na ia lele a’i. 3 Sa valaau foi le tasi i le tasi, ua faapea 
ane, “E paia, e paia, e paia Ieova o ‘au; ua tumu le lalolagi uma i lona 
mamalu.” 4 Sa luluina foi faavae o faitotoa i le leo o le na valaau, sa 

tumu foi le fale i le asu. 5 Ona ou faapea atu ai lea, ‘Aue a’u nei! auā ai 
a’u a fano; auā o a’u o le tagata laugutu leaga, o a’u foi matou te mau 
faatasi ma le nuu laugutu leaga; auā lava ua iloa i o’u mata le Tupu o 

Ieova o ‘au.’ 6 Ona lele mai ai lea ia te au o le tasi serafi, sa i lona lima 
foi le malala ola, na ia au mai i le iofi ai luga o le fata faitaulaga. 7 Na 
ia faapai mai ai i lo’u gutu, ma faapea mai, “Faauta, ua papai atu lenei 
mea i ou laugutu, ua aveeseina ai lau amio leaga, ua faamagaloina foi 

lau agasala.” 8 Ona ou faalogo atu ai lea i le siufofoga o le ALII, ua 
faapea mai, “O ai ea ou te auina atu? O ai foi e alu atu mo i matou?” 

Ona ou faapea atu ai lea, “O a’u lenei, ina auina atu a’u.”     Isaia 6:1-8

Manatu Autu mo Talosaga Manatu Autu mo Talosaga 
•	 Faamagalo mai ia te i matou, Tamā, auā o i matou o tagata laugutu 

leaga. Ia e faamamā ia te au i le isopo, ona mamā ai lea o a’u; ia e 
fufulu mai ia te a’u, ona sinasina ai lea o a’u e sili i lo le kiona. Le Atua 
e, ia e faia se loto mama mo a’u; ma ia e faafouina se loto mau i totonu 
ia te a’u. (Salamo 51) 

•	  Le ALII e Iesu, matou te faafetai atu i le faamaligiina o lou toto, e 
faamamaina ai i matou e sili atu nai lo le kiona, ma maua ai se nofoaga 
i le aiga o le Atua. E matou te faafetaia foi le mana o lou toto o lo o 
faagaganaina ai o matou aiga, o a matou ekalesia ma lo matou atunuu, 
i upu e ola ai. 

•	 (Ioane 15) Ia aveesea mea e le tatau ona iai i lo̒ u olaga, a ia teuteuina 
vaega e le o fua mai i lo̒ u loto faapea ma a tatou ekalesia. I lou alofa 
mutimutivale, ia aumaia ni faaaliga, ia maua le poto, o ni uo e tutusa o 
latou mafaufau ma faiga faapa’aga e ō atu ai i le lalolagi atoa e tusa ai 
ma lau fuafuaga sili. 

•	O Misiona Fa’alotoifale - O le Atunuu - Ma Le Lalolagi I fafo: Ia tatou 
tatalo mo Tinā, o Tamā ma aiga i lou taulaga/a’ai. Tuuina atu i le Atua 
faipule uma o le palemene ma i latou uma o lo o galulue ai. Ia tatou 
Tatalo mo Julian ma Monica Hawken (Saina, NZ-based), o Robert ma 
Margaret Hunt (Filipaina, NZ-based), o Paul ma Jung-Dae Lee (Turkey).

Aso 1Aso 1
Aso Gafua 22 SetemaAso Gafua 22 Setema

13 “auā e faaolaina i latou uma o e valaau i le suafa o le ALII. 14 O 

lenei, pe faapefea ona latou valaau atu i le ua latou le faatuatua i ai? pe 
faapefea foi ona latou faatuatua i le ua latou le faalogo atu i ai? 15 pe 

faapefea foi ona latou tala’i atu, pe afai ua le aauina atu i latou? Pei ona 
tusia, “E matagofie naua o latou vae o e au mai le tala lelei i le manuia, 

o e au mai le tala i mea lelei.” Roma 10:13-15

Manatu Autu mo TalosagaManatu Autu mo Talosaga
•	Ou te faafetaia Oe Agaga Paia! I lou faatuatuaina ma le auina atu o a’u 

i lo matou nuu, ua lagonaina ai tala e sili ona manaia i le faalogo. Ou 
te tautino atu ma le mautinoa, I le Tala Lelei o le maliu ma le toe soifua 
manumalo mai o Iesu. O le faaolataga lea na saunia ma aumaia e le 
Mana o le Atua, mo ē latou te talitonu i le Tala Lelei ia Iesu Keriso, o 
lo’u lea talitonuga. (Roma 1:16)

•	 E matou te tautino atu, ua avea e Lo Tatou Tamā o i le Lagi le 
Faalapotopotoga a le Atua i Niu Sila mo IA lava. O i tatou e fausia 
ni mafutaga ma faatasiga faaleagaga . O i tatou, o ana e auina atu, 
pulupululima faatasi, e auina atu mo soo se gagana ma soo se ituaiga.

•	 E matou te tautino atu, e ala i la matou faasoaina atu o le Tala Lelei, 
o tulagavae ma faatosinaga a le Faalapotopotoga a le Atua i Niu Sila 
nei, o le a sili atu ma le faaluaina i Aotearoa nei i le 2033... o le a avea 
ai la tatou Matagaluega Aoao ma punāvai o faamanuiaga mo lo tatou 
atunuu ma isi faalapotopotoga. 

•	O Misiona Fa’alotoifale - O le Fa’ale-atunuu - Ma Le Lalolagi I 
fafo: Ia tatou Tatalo mo le aufaipisinisi i totonu o lou taulaga/a’ai.  Ia 
tatou tuuina atu i le Atua le aufaasalalau a Niu Sila atoa, o e faia 
fa’asalalauga ma le au tusitala. Ia tatou tatalo mo Avi ma Robyn Mani 
(Turkey), o M ma DM (Asia/Turkey), o Kevin ma Denise Reid (NZ-
based).

Aso 2Aso 2
Aso Lua 23 SetemaAso Lua 23 Setema

“ina ia avea a’u ma auauna a Iesu Keriso i nuu ese, ou te faia le faiva o 
ositaulaga i le tala lelei a le Atua; ina ia talileleia le taulaga a nuu ese, 

ina ua faapaiaina e le Agaga Paia.” Roma 15:16

Manatu Autu mo TalosagaManatu Autu mo Talosaga
•	 Tamā, faafetai mo le tuuina mai o se upu, e matou te tauina atu i nuu 

o lo o ola pea ma galueaina. Ina ia avea o matou leo e faiaina ai mea 
faaletonu.

•	 E ole atu ina ia ola pea au afioga ma matuā galue i o matou tagata, 
ma ia vavaeeseina ai le loto ma le agaga, o gaugatino foi ma aano o 
ivi, o lo o faamasino foi i manatu ma filifiliga o le loto ia te i latou o e 
faalogo i ai.

•	 E matou te tautino atu ina ia laugaina pea le talalelei i tausaga o 
lumanai i totonu o ekalesia. O folafolaga mamana e mulimuli mai i 
faailoga ma mea ofoofogia, e faaalia ai le pule manumalo a le satauro 
ma le toe soifua manumalo mai o lo tatou ALII o Iesu Keriso.

•	 E matou te faafetaia Oe Agaga Paia o lo matou fesoasoani sili, ona o 
le avanoa ua mafai ai ona matou tautau atu ai i le au lē talitonu o i le 
lalolagi. Ia e aoaoina i matou ina ia o matou iloa ona faalautele o matou 
faleie, e ala i lo matou tatalo ma talosiaina atunuu uma o le lalolagi, ina 
ia latou iloa ona saili atu ia te Oe.

•	 Lo matou Atua e, matou te ole atu ina ia e faalautele ma faalolotoina 
le agaga o le mafuta atu ia te Oe, ma tuuina atu ai tagata lē talitonu 
ile Upu Moni o lo o ō tatou o faasoa atu iai.  O le auupega malosi lea 
e faamalūlūina ai loto faigata i totonu o nuu ua e aumaia matou te 
galulue ai.  

•	O Misiona Fa’alotoifale - O le Fa’ale-atunuu - Ma Le Lalolagi I fafo: 
Ia e fa’amanuia i vaega faatufugaga eseese, o atinae taitasi i totonu 
o aai ma taulaga. Ia tatou talosiaina foi faamasinoga tau solitulafono 
i Niu Sila nei, o leoleo, o loia, o faamasino, o ofisa faanofovaavaaia, 
o falepuipui, o auaunaga faataitai ma ofisa o faamasinoga. Ia tatou 
tatalo mo John ma Mary Elliott (NZ-based), o Jason ma Judy Fawcett 
(Aferika i Saute), o Karen Gower (UK, Isaraelu).

Aso 3Aso 3
Aso Lulu 24 SetemaAso Lulu 24 Setema

18 “Auā ou te le faamalosi ona ta’u atu i mea e lei galue ai Keriso ia 
te au, ia iu ina gauai o nuu ese, i le upu ma le amio, 19 i le mana o 

faailoga ma vavega, i le mana o le Agaga o le Atua; o lea e afua mai ai 
i Ierusalema, ma faataamilomilo e oo i Iluriko, ua ou matuā folafola le 

tala lelei a Keriso.”   
Roma 15:18-19

Manatu Autu mo TalosagaManatu Autu mo Talosaga
•	 Lo matou ALII Iesu, faafetai ua faamamaina o matou tagata i Upu o lau 

afioga na e fetalai mai ai.  O lea le faanaunautaiga, ina ia e nofo tumau 
i totonu ia te i matou. Auā o Oe o le Vine moni, a o la i matou, o la uma 
lava e fua e teuteuina ina ia fua mai atili. (Ioane 15) 

•	Ua matou valaau atu Agaga Paia e, e moomia lau faatumuga fou ia te 
i matou i lenei aso.  O lou toe faailoa mai, e silisili atu lē o lo o i totonu 
ia te i matou, nai lē o lo o i le lalolagi o lo o tatou aumau ai, aemaise 
o auupega o lo o matou tau ai, o lo o iai le mana lilo mai le lagi e 
faaumatia ai olo malolosi a le tiapolo ma ana au.

•	 I le mana o le toto o lo tatou ALII o Iesu Keriso, e ufitia ma sausauina 
ai nai o tatou aiga, o a tatou ekalesia ma la tatou Matagaluega Aoao, 
faapea si o tatou atunuu mai galuega a le alii o le nei lalolagi o lo o 
faasagasaga mai i ai.   O le toto lava lea o Iesu, o lo o faagaganaina ai 
i Upu lelei e ola ai, ae le o tusitusiga a ē ua fai ma fili o le Atua.

•	O le a faaalia le faateleina o le auai ma le faatasi mai o le Agaga Paia i 
alii, o tamaitai ma tamaiti uma o le ekalesia. E auala i le faaeeina atu o 
lima ma le loto faatuatua, e suia ai olaga i le malosi o Lona Mana.

•	O Misiona Fa’alotoifale - Fa’ale-atunuu - Ma Le Lalolagi I fafo: Ia 
tatou siitia atu nai a tatou pulenuu ma a latou laulau-a-fono. Ia sapaia 
atu nai pule aoga, o faiaoga, o ē o lo o latou vaaia le saogalemu o alo 
ma nai a tatou fanau i totonu o Niu Sila nei. Ia tuuina atu foi Colin ma 
Jenny Ayling (Mozambique, NZ-based), o Val Bateup (Thailand, NZ-
based), o Malcolm ma Linda Bayliss (SE Asia, NZ-based).

Aso 4Aso 4
Aso Tofi 25 SetemaAso Tofi 25 Setema

20 A e faapea ona ou loto malosi e tala’i le tala lelei i mea sa le ta’ua ai 
le suafa o Keriso; ina ne’i ou ati ae i luga o le faavae o se tasi tagata. 21 
A e peitai e faapei ona tusia, “E vaavaai i latou o e na le tala’iina i ai le 

tala ia te Ia; e lagona e i latou o e na le faalogo atu i ai.”  
Roma 15:20-21 

Manatu Autu mo TalosagaManatu Autu mo Talosaga
•	 Le Atua lo matou Tama, faafetai ona ua e lalagaina i matou ma ua avea 

ai le Faalapotopotoga a le Atua ma o matou aiga. Ua matou faasoa 
atu folafolaga ma tofiga e pei ona tofia anamua, ina ia avea o IA ma 
ulumatua o le au uso e toatele.  Ua o matou olioli i Lona toto lea, ina 
ua IA faaumatia ma soloia le pa vaeloto sa vaeluaina ai. 

•	 Lo matou Tama o i le Lagi, faafetai tele mo le auina mai o lou Alo pele 
o Iesu, o lē na faaalia mai ia te i matou le uiga o le ‘auina atu’ auā le 
totōina ma le tāu atiina a’e o lau galuega i nuu o ē faatuatua. 

•	  Ia e faamagalo mai ia te i matou, ina ua avea lo matou lē olioli ina ua 
faaolaina, e taofia ai le fiafia ina ia auina atu.

•	O le Faalapotopotoga a le Atua i totonu o Niu Sila nei, i ana 
Koneferenisi i tausaga a sau, o le a faasusulu atu i ai lou alofa mo i 
latou e lei iloa oe. 

•	 Suia o matou loto, ina ia susulu le malamalama o lou alofa mo le au lē 
talitonu. 

•	Ua matou ole atu Agaga Paia lo matou fesoasoani silisili, ina ia alofagia 
la matou Matagaluega Aoao i Aotearoa i Niu Sila nei; ia faatumuina i 
lou alofa tunoa ma ia taitaia i le lotomaualalo. E mafai ai ona tatalaina 
soo se faitotoa mo mea alofa eseese uma, e tatau ona faameaalofaina 
ai ou tagata; ina ia auina atu i soo se nofoaga e ono tala’iina ai lou 
finagalo,  ma faalauteleina ai lou malo. Ia maua le seleselega e ala i 
le taulaga na ofo atoatoa mai ai le soifua o lo tatou ALII faaola o Iesu 
Keriso.

•	O Misiona Fa’alotoifale - O Le Fa’ale-atunuu - Ma Le Lalolagi I fafo: 
Ia tatou manatua uma nai ekalesia o lo o i ou talafatai ina ia tatalo ma  
faamanuia i la latou galuega. O le poto ma le atamai paia, o le faauuga 
fou mai le Atua mo Kerisiano uma o le nei atunuu. Ia tatou manatuina 
Heather Bourn (Farani), o Max ma Dorothy Chismon (SE Asia, NZ 
based), o Peniamina ma Phoebe Coenradi (Aferika)

Aso 5Aso 5
Aso Faraile 26 SetemaAso Faraile 26 Setema

13“Faauta, e manuia la’u Auauna, e faasilisiliina o ia, ma viia, ma 
matua faaneeneeina. 14 E pei ona ofo o tagata e toatele ia te oe, ua 

faaleaga faapea ona fofoga e sili i mata o tagata, ma lona tino e sili i 
tino o tagata; 15 e faapea ona sausauina e ia o nuu e tele; ona o ia e 
punitia ai e tupu o latou lava fofoga; auā latou te vaaia le mea na le 
talatalaina ia i latou, latou te iloa foi le mea na latou le faalogo i ai.” 

Isaia 52:13- 15

Manatu Autu mo TalosagaManatu Autu mo Talosaga
•	 Lo matou Tama e o i le lagi, i lou alofa mutimutivale ma lou alofa 

tunoa, ua matou faatagisia ai lau faamagaloga. Ia faamagalo i matou 
ona ua matou augatatā ma faatalalē e amo o matou satauro i aso fai 
soo, e pei ona faia e Iesu. Ia tuuina i o matou tagata lou agalelei, e 
matou te maua ai le salamō faamaoni, e iloa ai ona faitau ma totogi le 
tau, ia galue ma le poto, ma ui i le ala maualalo; ina ia faigofie ai ona 
amo o matou satauro i aso uma.

•	 Faamolemole Tamā, ia e suia o matou loto ina ia o matou maua le 
agaga o le loto alofa, matou te iloa ai ona vaavaai atu i o matou autafa 
ma faataunuuina lou finagalo alofa ia i latou o ē o lo o galulue e pei o 
se lafu mamoe e leai sona taitai.

•	O le Faalapotopotoga a le Atua i Niu Sila nei, o se Matagaluega na 
auina mai e Iesu Keriso mo pitonuu ma taulaga taitasi uma o si o tatou 
atunuu nei; e faaaogaina i ai i tatou ma auina atu mo le folafolaina 
o le saolotoga ia Keriso, ma faasaoloto ē o loto momomo ma le 
faamalologa i ē o mamai.

•	O lau faauuga mana Agaga Paia i Aposetolo, o Perofeta, o Faievagelia, 
o Faifeau ma Faiaoga i ē o lo o tulai mai, ma ē o le a tulai mai, ina ia 
saunia ai la matou Matagaluega Aoao; o alii, o tamaitai, ma le fanau 
lalovaoa auā le auina atu mo le seleselega. 

•	 E matou te tuuina atu ia te Oe Tama, si o matou Taitai Aoao, Ps Terry, 
ma le Komiti Faafoe, ina ia o latou maua le lototele ma le atamai paia, 
o ni fuafuaga poto e faaauauina ai pea lo latou taitaiina o la matou 
Pulega Aoao, auā le agai i le lumanai.

•	O Misiona Fa’alotoifale – O Le Fa’ale-atunuu – Ma Le Lalolagi I 
fafo:  Ia tatou talosiaina nai Tagata faigaluega o lo o latou vaaia le 
saogalemu lautele i totonu o taulaga ma a’ai o lo o tatou o aumau ai; 
faapea le au faipisinisi i totonu o Niu Sila nei.  Ia tatou siitia atu Sam 
ma Carol Soukotta (Indonesia), o Rod ma Lynley Talbot (Aferika).

Aso 6Aso 6
Aso Toanai 27 SetemaAso Toanai 27 Setema

14 Ua faafetai i le Atua, o le ua matou manumalo ai pea lava ona o 
Keriso, o le ua matou faaali atu ai foi i nuu uma le manogi o le mataupu 
ia te Ia. 15 Auā o le nanamu i matou ia Keriso i le Atua i e o faaolaina, 
atoa ma e o malaia; 16 o le manogi o le oti e oo atu ai le oti i nisi; a o le 
manogi o le ola e oo atu ai le ola i nisi. Po o ai foi sē tusa ma nei mea?  

2 Korinito 2:14-16

Manatu Autu mo TalosagaManatu Autu mo Talosaga
•	 Lo matou Tama o i le lagi, o le Atua mamalu lava Oe, E mai le vavau e 

oo i le faavavau. O le Atua e galue pea lava pea, mai le amataga seia 
oo i le gataaga. O lou naunautaiga, ia aumaia i latou o lo o leiloloa 
ina ia faasoa atu i ai lou sosia ma lou tamaoaiga e uiga i le ola. E ofo 
atu ai lo’u tagata mo lau feau ma lau galuega ina ia faataunuuina lou 
finagalo.

•	O lo matou fefefe, o le manatu faapito, o le manatu faatauvaa i isi o 
matou uso-a-tagata, o le aiū e faasoa atu au faamanuiaga o lo o ua 
matou o maua, faapea le tāuaso faaleagaga ua faigata ai ona tufa atu 
le olioli e tusa ma la tatou mafutaga, faamolemole faamagalo mai ia te 
i matou.

•	O le faasinomaga o le Faalapotopotoga a le Atua i Niu Sila mo le 
lumanai, o tagata faigaluega a le Atua ua fuafua mo le seleselega. E 
galulue faatasi mo le fausiaina ma le faapotopotoina o mālō. 

•	O le siitiaina ma le auina atu o Aposetolo, o Perofeta, o Faievagelia, 
o Faifeau (Leoleo Mamoe) ma Faiaoga e faameaalofaina la tatou 
Matagaluega Aoao, e le uma ai le agaga o le faafetai i lo tatou Atua. 
Aemaise o le loto maualalo, ma le maua o avanoa e faatinoina ai le 
alofa o le tasi i le isi.

•	O Misiona Fa’alotoifale – O Le Fa’ale-atunuu - Ma Le Lalolagi I fafo: 
Ia tatou tuuina atu itumalo taitasi, o aai ma taulaga i totonu o Aotearoa 
nei, ina ia agalelei i ai le Atua i loto o e mafatia ma faanoanoa, ma ia 
faaliliuina loto o matua i fanau, ma loto o fanau i o latou matua.   Ia 
tatou manatua Hilary ma Jackie Tumusiime (Uganda), o Robin ma 
Margaret Aim (Kenya), o Peter ma Helen Brown (Filipina).

Aso 7Aso 7
Aso Sa 28 SetemaAso Sa 28 Setema

“O lenei, ona ua matou iloa le matautia o le ALII, ua matou pulunaunau 

atu ai i tagata; ua silafia i matou e le Atua, o la’u taofi foi ua iloa i 
matou i o outou loto fuatia ifo”.  

2 Korinito 5:11 

Manatu Autu mo TalosagaManatu Autu mo Talosaga
•	 Agaga Paia e, faafetai i le malosi o lou mana ua faataunuuina ai, o 

matou tiute tauave sa e tuuina mai ia te i matou. Matou te olioli ona 
ua e auina atu ina ia suia ō matou nuu. Ua galulue faatasi a matou 
ekalesia o ni maa ola, ina ia fausia ni nofoaga e afio ai lou mamalu. 

•	 Ia e faamagalo ia te i matou i o matou vaivaiga, ua matou leiloa ona 
iloa oe i isi o matou uso a tagata, ma tautatala i le taimi e tatau ai. 
Foai mai lou alofa tunoa ina ia o matou faamagalo ai, ma ia o matou 
iloa lou silisili ese i totonu ia te i matou uma. Le ALII e, ua matou 
salamō ona o le loto faamaualuga, ina ua matou manatu ua matou sili i 
isi o matou uso a tagata. 

•	Matou te tautino atu o totonu o la matou faalapotopotoga, o le agaga 
o le alofa tunoa ma le loto maulalo o le a tatalaina ai le lagi. E ta̒ itasi 
a tatou ekalesia, o le a maua e ou tagata le fa̒ au̒ uga fou mo le 
seleselega. O meaalofa fou mo le misiona ma le tausiga i nofoaga o 
galuega, nuu tuaoi ma ni Ekalesia ua e auina mai ia te i matou.

•	O le mata’u i le ALII, o se faailoga lea mo la matou Matagaluega Aoao.  
Ia faamamāina o matou tagata atoatoa, auā o le malumalu e afio 
tumau ai le ALII, ia maua le alofa mutimutivale, ola faapaiaina auā e 
paia le ALII le Atua.  

•	O Misiona Fa’alotoifale - O Le Fa’ale-atunuu - Ma Le Lalolagi I fafo:  
Ia liligi mai faamanuiaga a le Agaga Paia i luga o le pito i lalo o le Motu 
i Saute.  Ia tatou manatua Ps Peter Neklen ma le vasega o faafeagaiga 
uma i totonu o le na pulega, ina ia i ai le faauuga mana a le ALII, ia 
ufitia ma puipuia i latou i le mana o Lona toto paia.  Ia tatou Tatalo mo 
faamanuiaga i luga o lo tatou Taitai Aoao, o Ps Terry, ma le Faletua 
ia Rowena Bradley ina ia maua le lototele, o le faatumuga a le Agaga 
Paia, o le poto ma lana puipuiga mo i laua.  Ia manatua Kay Fountain 
(Pasefika Asia, NZ-based), o Allen ma Elizabeth O’Loughlin (UK), o 
Doug ma Kalinda Lichtwark (Asia i Sasae), o M ma KT (SE Asia).

Aso 8Aso 8
Aso Gafua 29 SetemaAso Gafua 29 Setema

“O mea uma foi mai le Atua ia, ua uma ona faaleleia e Ia o i tatou ia 
te Ia talu Iesu Keriso, ua tuuina mai foi ia te i matou le galuega o le 

leleiga”. 2 Korinito 5:18

Manatu Autu mo TalosagaManatu Autu mo Talosaga
•	 Le Atua e, lo matou Tamā, o au folafolaga ma lou faamaoni i la matou 

Matagaluega Aoao, ua matou maofa ai i le tele o tausaga ua mavae. E 
ui lava na e faasaoina o matou tagata, ae le itiiti ai le agaga faafetai, i 
le faamaoni o lou alofa ma lou faasaoina o i matou mai le lalolagi.

•	 Faafetai tele lava Tamā mo le faailoa mai o le vaai mamao po o le 
visiona, o le fa̒ aaliga, o le alofa tunoa ma le mana na e tu̒ uina atu i le 
Faalapotopotoga a le Atua i le lalolagi, ina ia faaluaina le numera o ana 
Ekalesia ae lei oo i le tausaga e 2033.

•	 I le ava tele ma le migao Agaga Paia e, faamolemole, ua ole atu ina ia 
e tuuina ia te i matou le lotomaulalo ma le mataala, ma ia o matou iloa 
ona faalagolago i lou mana, ae le o le malosi o le tagata. 

•	Matou te valaau atu ina ia e faailoa mai ia te i matou ni vaega e latou 
te lei talia oe. Afio mai ma faailoa mai pe a o i ai ni manatu leaga i 
totonu ia te i matou. Afio mai ma aumai le lototele e tineia ai i lalo ni pa 
puipui e lē o faapaiaina, ma ua le talafeagai ma lo matou valaauina. 

•	Ua matou talitonuina i le fonotaga lenei a le Faalapotopotoga a le Atua 
i Niu Sila nei, o se Matagaluega Aoao e usita’ia le siufofoga o le Atua.  

•	O Misiona Fa’alotoifale - O Le Fa’ale-atunuu - Ma Le Lalolagi I fafo:  
O le Ogatotonu o le Motu i Saute, ia faapena ona sasaa faauto mai 
au faamanuiaga, aemaise lau faauuga Agaga Paia, ina ia toia ai lau 
aufaigaluega galulue uma. Ia tuuina atu i le Atua Ps Jonathan Hales 
ma faafeagaiga uma o lena Pulega, ina ia puipuia ma ufitia i latou uma 
i le mana o Lona toto, aemaise lana faauuga mana i o latou luga. Ia 
Tatalo mo ana fa’amanuiaga, o Lana faalototele, o Lona tamaoaiga, 
ma le poto uma lava i lo tatou Sui Taitai Aoao, o le Taitai foi lea o 
Ekalesia Samoa, o le Susuga ia La’u ma le faletua ia Nancy Faletutulu. 
Ia faaluaina faamanuiaga a lo tatou ALII i luga o ekalesia a ō tatou 
uso uma Samoa, aemaise o le faaauauina pea o le faatutūina o nisi 
o ekalesia Samoa i Aotearoa nei. Ia tatou manatua Ioane ma Linda 
Watson (NZ-based), o David ma Pushpa Waters (SE Asia), ma Ken ma 
Erla Virtue (Filipina).

Aso 9Aso 9
Aso Lua 30 SetemaAso Lua 30 Setema

O lenei, sa ia Keriso le Atua, ua 

faaleleia e Ia le lalolagi ia te Ia, ua le ta’ua a latou agasala ia te i latou; 
ua ia tuuina mai foi ia te i matou le upu o le leleiga. 2 Korinito 5:19

Manatu Autu Mo TalosagaManatu Autu Mo Talosaga
•	Momoli le agaga faafetai ona o le alofa maelega o lo tatou ALII o 

Iesu Keriso, lea na faaosofia ai o tatou tina ma tamā faaleagaga, e 
tuuina atu o latou soifua mo le galuega mana a le Agaga Paia e fai ma 
molimau o le Faa-Penetekoso i Aotearoa nei. 

•	 Le Atua lo matou Tamā, ua matou talosagaina lau Afio, auā o Oe o le 
amata mea, e pei ona e amataina le afi muamua o le Penetekoso i o 
matou matafaga... E faatagisia ai lau Afio, ina ia e fa̒ aali mai ia te i 
matou le pogai o le saisaitia o o matou manatu i le fefe, ae matou te 
moomia le toe fa̒ atupuina o lea afi o le Penetekoso, pei ona faia i le 
amataga.

•	 Le ALII e Iesu, o le agaga o le faafetai ia te Oe, ona o le afi o le 
Penetekoso o lo o mumū saesae i alii, o tamaitai, o tama ma teine 
i soo se Gagana, o soo se ituaiga ma tupulaga uma i totonu o si o 
matou atunuu. Faafetai tele lava Agaga Paia, ina ua e nofo tupu i 
totonu ia te i matou, ua o matou iloa ai foi ona matou saili atu i lou 
mamalu. 

•	O le tele o aganuu, o le tupulaga lalovaoa, ma le ola felagolagomai, o 
faamanuiaga ia a le Atua lo tatou Tamā, le ALII o Iesu Keriso, i la tatou 
Koneferenisi ma la tatou Matagaluega Aoao i tausaga o lumanai.

•	O le faatuatua ma le faamoemoe ia Iesu Keriso, mo se vaitau fou mo 
Aotearoa i Niu Sila nei. Ina ia alalaga fiafia ai laugutu o tagata o Niu 
Sila i se pese fou, ona o le mea na faia e Iesu Keriso mo i tatou, ma le 
viiga o le olioli ona o le agalelei o le Atua ia te i tatou.

•	O Misiona Fa’alotoifale - Fa’ale-atunuu - Ma Le Lalolagi I fafo: O le 
Ogatotonu o le Motu i Saute i luga, ia faapena ona sasaa faauto mai 
i ai au faamanuiaga, aemaise lau faauuga Agaga Paia, ina ia toia ai 
lau aufaigaluega galulue uma. Ia tatou tuuina atu Ps Ross Ferguson 
ma faafeagaiga galulue uma o lē nā Pulega, ina ia i ai le puipuiga ma 
le faauuga a le Atua ia te i latou. Tatalo mo ana faamanuiaga, o Lana 
faalototele, o Lona tamaoaiga, ma le poto uma lava i lo tatou Sui o 
le Komiti Faafoe, o le taitai foi lea o Ekalesia a Tagata Whenua, o 
Tē Roopu Māori, o Ps Mina ma Dennis Acraman.  Ia tatou talosia le 
faalua mai o ana faamanuiaga ia tatou ekalesia Māori uma, ma ia i ai 
le sa’olotoga e faaauauina ai pea le faatutūina o ekalesia a o tatou uso 
Māori. Ia tatou manatua Solomona ma Sola Chand (Nauru).

•	O J ma CM (Indonesia), o Hamish ma Haidee Betts (Singapore)

Aso 10Aso 10

“A e maua e outou le mana, pe a afio ifo le Agaga Paia i luga ia te 
outou; e fai foi outou ma molimau ia te a’u i Ierusalema ma Iutaia uma 

lava, ma Samaria, e oo lava i le tulu’iga o le lalolagi.” Galuega 1:8

Manatu Autu Mo TalosagaManatu Autu Mo Talosaga
•	 Le Atua le Tama, le Agaga Paia o lo tatou fesoasoani sili lea, ma lo 

tatou Faufautua Silisili; o la o le taitai o le faamisiona, o lē na te tuuina 
mai lona mana malosi i totonu ia te i tatou, ina ia mafai ona tatou 
faatoilaloina galuega a le fili ma le tiapolo. 

•	 E matou te tautino atu, o le a faaauauina pea le sasaa mai o le mana o 
le Agaga Paia i Niu Sila nei, o le a ia utufiaina ai lau Ekalesia Aoao i le 
uaina fou mai le fagupau fou. 

•	O le a faaauauina pea ona faatutūina o ekalesia fou i totonu o nofoaga 
fou; ina ia faatumuina pea i le faauuga fou e saunia ai i latou mo le 
galuega faasooina, auā le auina atu e selesele le seleselega i soo se 
atunuu i tausaga a sau.

•	 I le mana o le toto o Iesu Keriso, e motusia ai noataga o le pologa, e 
faasaoloto ai ē sa fetuuina, e faamalolo ai ma’i ma faama’i eseese o 
lo o ua fesouaina ai i tatou. O le toto lava lea o Iesu, e sausauina ai o 
tatou laufanua uma. I le mana o le suafa manumalo o lo tatou ALII o 
Iesu, tatou te fusifusia ma saisaia ai le fili ma le tiapolo, ma talepe i lalo 
olo ma pa vaeloto ma tulia i le Suafa o lo tatou ALII o Iesu Keriso. 

•	O Misiona Fa’alotoifale - O Le Fa’ale-atunuu - Ma Le Lalolagi I fafo:  
O le Pulega a Uelinitone, ia faapena ona sasaa faauto mai i ai au 
faamanuiaga, aemaise lau faauuga Agaga Paia, ina ia toia ai Ps Paul 
White ma faafeagaia galulue uma o lē na Pulega.  O ia foi o le taitai 
o le Mafutaga a tamā o la tatou Matagaluega Aoao.  Ia agalelei foi le 
Atua i le itupa o tamā le galulue, ina ia maua pea le malosi faaleagaga 
e auauna atu ai i le tausiga o o tatou aiga, o pitonuu uma o lo o nonofo 
ma aumau ai, ma faamalosia ekalesia ma nai o tatou tuaoi faapea ma 
nofoaga faigaluega. Tatalo mo ana faamanuiaga, o Lana faalototele, 
o Lona tamaoaiga ma le poto uma lava i sui o la tatou Komiti Faafoe, 
o Ps Mike, ma Michelle Coe. Ia manatua, ia faapena ona tuuina atu le 
alofa tunoa ina ia faigofie ma maua avanoa e faatutuina ai ekalesia i 
nofoaga fou. Ia tatou manatuaina Philip ma Sarah Hawken (Kenya), o 
Dave ma Heidi Fraser (Cambodia). 

Aso 11Aso 11

O lenei, o sāvali i matou a Keriso, peiseai ua aioi 

mai le Atua ia te outou e i matou; matou te ole 
atu, o sui i matou o Keriso, ia outou lelei ma le 

Atua. 2 Korinito 5:20 

Manatu Autu Mo TalosagaManatu Autu Mo Talosaga
•	 Le Atua le Tamā, ua matou ifo atu i ou luma, auā e mamalu Oe, e paia 

Oe, e silisili Oe. E vivii atu tagata uma ia te Oe, ma tuuina atu le viiga 
ona o mea uma ua e faia, ma mea ua e folafolaina mai mo le manuia 
o nai o matou aiga, i totonu o nuu ma aai o lo o matou o nonofo ma 
aumau ai, o a matou ekalesia, ma lo matou atunuu. 

•	 Tama, ua matou maofa i lou lelei, ina ua e faia ni mea fou i totonu o la 
matou Matagaluega Aoao. E matou te tuuina atu pea i lau Afio, ina ia 
faaauauina pea lou agalelei ao matou sauni atu i la matou Koneferenisi, 
faapea ma tausaga o i luma.  I lou suafa manumalo, faaauauina ai pea 
au galuega lelei ma le loloto i totonu ia te i matou. 

•	 Lo matou Atua e, matou te faafetai tele i tagata o le nei atunuu. 
Faafetai i Tagata uma o Māori (Tangata whenua), o i latou na faalogo 
ma taliaina le talalelei, ma auina atu e talai le Upu ma faatutuina 
ekalesia. Ia viia pea lou suafa mamana Tamā, mo le toe fa’afouina o le 
sosolo a le afi i ituaiga (iwi) ma auaiga (hapū). Agaga Paia e, matou te 
faatoga atu, ina ia feula i aloiafi, ina ia faamalosia ai lo matou tuualaga 
pea i ituaiga uma o Māori mai totonu o lo tatou atunuu, ina ia maua le 
fiafia e omai e saili Iesu e manuia ai.

•	 Faafetai tele lava lo matou ALII Iesu, i le vaai mamao fou ma fuafuaga 
mo le faasooina ma le faatutūina o ekalesia. E tuuina atu foi i lau 
faamalologa i ē loto momomo, faasaolotoina o ē loto tiga, o ma’i o le 
tino ma le mafaufau, ma ē ua leai ni aiga; ina ia molimauina e mata le 
lagona o le alofa. “Auina atu a’u, Le Alii e, auina atu a’u ma lou alofa, 
auina atu a’u ma lou alofa tunoa, auina atu a’u ma le faatuatua mauaa 
ma le mana e faasaolotoina ai pagota.” 

•	O Misiona Fa’alotoifale - Fa’ale-atunuu - Le Lalolagi I fafo: Ia faapena 
ona sasaa faauto mai au faamanuiaga, o lau faauuga Agaga Paia, ina 
ia toia ai lau aufaigaluega uma i le Talafatai i Sisifo o le Motu i Matu.  
Ia tatou tuuina atu Ps. Paul Cornish ma faafeagaiga galulue uma o 
lē nā Pulega, ina ia i ai le puipuiga ma le faauuga a le Atua ia te i 
latou Tatalo mo Ps Pip Batten, o ia o le taitai o le mafutaga a tina ma 
tamaitai i la tatou Matagaluega, aemaise ia siitia le malosi faaleagaga 
ma le mana o tina ma tamaitai uma, e auauna atu ai i o latou aiga, 
o pulega, faapea ekalesia ma galuega o lo o galulue ai. Tatalo mo 
ana faamanuiaga, o Lana faalototele, o Lona tamaoaiga, ma le poto 
uma lava i lo tatou Sui o le Komiti Faafoe, o Ps Sanjai, ma Sunitha 
Kandregula.

Aso 12Aso 12
Aso Faraile 3 OketopaAso Faraile 3 Oketopa

ina ia e au mai lo’u nuu o le fanauga a Isaraelu 

mai Aikupito.” Ona fai atu lea o Mose i le Atua, 
“O ai ea a’u nei ou te alu atu ai ia Farao, ma a’u aumaia le fanauga a 

Isaraelu mai Aikupito?” Ona fetalai mai lea o Ia, Ou te ia te oe lava; o 
lenei foi le faailoga ia te oe ua ou auina atu oe, pe a e au mai le nuu mai 

Aikupito, tou te auauna ai i le Atua i lenei mauga.” Esoto 3:10-12 

Manatu Autu Mo TalosagaManatu Autu Mo Talosaga
•	Ua matou faalogo i lau valaau mai ia te i matou, Le ALII o le 

seleselega! O i matou, o le Faalapotopotoga a le Atua i Niu Sila nei, 
o lo o faitauina le tau ma matou faapea atu, “IOE!” O le a matou 
ō o ni Aposetolo! O le a matou ō o ni Perofeta! O le a matou ō o 
ni Faievagelia! O le a matou ō o ni Faifeau (Leoleo Mamoe) ma ni 
Faiaoga.

•	 E faapei ona auina mai Oe le ALII e, Iesu! E faapea foi ona auina atu 
nisi o i matou mo lea faamoemoe e tasi. Faafetai tele i lau Afio, ina ua 
o matou mauaina se tasi vaega o lau Afio ia te i matou taitoatasi, ua 
mafai ai ona matou faasoa atu ai i isi au faamanuiaga. 

•	 Ia e faamagalo mai ia te i matou Le ALII e, Iesu! ona o lo matou lē 
amanaiaina o isi uso-a-tagata; o le manatu faatauvaa o le tasi i le isi 
ma le faaaaoga seseina o meaalofa na e tuuina mai ia te i matou.  Foai 
mai ni mata fou ma ni taliga fou, ina ia suia ai la matou vaai aemaise la 
matou faalogo, ina ia o matou iloa ma lagona atu ai ē o lo o manaomia 
le fesoasoani.

•	 Ia tatou vaavaai i le itu tauagavale ma le itu taumatau.  Ua tatou vaaia 
ua toatele i latou ua faasaolotoina, ma ua valaauina e fai ma Aposetolo, 
o Perofeta, o Faievagelia, o Faifeau (Leoleo Mamoe) ma Faiaoga, ina ia 
toatele ni ē e galulue mo le Faalapotopotoga a le Atua i Niu Sila nei. Ua 
tatou vaaia le galulue faatasi o nei Meaalofa Sautualima mo le AUINA 
ATU, auā le seleselega ma le faasooina o tagata galulue, auā tausaga 
a sau.

•	O Misiona Fa’alotoifale - Fa’ale-atunuu - Ma Le Lalolagi I fafo: O 
le Talafatai i Sasae i Matu, ia faapena ona sasaa faauto mai i ai au 
faamanuiaga, aemaise lau faauuga Agaga Paia, ina ia toia ai lau 
aufaigaluega galulue uma. Ia tatou tuuina atu Ps Sajan Easow ma 
faafeagaiga galulue uma o lē nā Pulega, ina ia i ai le puipuiga ma le 
faauuga a le Atua ia te i latou. Ia tatou talosiaina la tatou Matagaluega, 
ina ia avea ma sulufaiga saogalemu, e fiafia ma toatele tagata e lolofi 
atu i ai, ma ia avea foi fanau a le ekalesia, o ni fanau amio tausaafia 
ma le pulea. Ia tatou manatua Ps Sarah Coupe, o ia o lo o galue i la 
tatou Ofisa Tutotonu, i le faafoeina o tupe ma lafoga a le ekalesia 
aoao.

Aso 13Aso 13
Aso Toanai 4 OketopaAso Toanai 4 Oketopa

13 Ua fai atu Mose i le Atua, “Faauta, pe a a’u alu i le fanauga a 

Isaraelu, ma a’u fai atu ia i latou, Ua auina mai a’u ia te outou e le Atua 
o outou tamā;” ona latou fai mai lea ia te au, “O ai ea lona suafa? Se a 
ea sa’u e fai  atu ai ia te i latou?” Ona fetalai mai lea o le Atua ia Mose, 
7 “O A’U O LĒ OLA, O LO O OLA LAVA;” ua ia fetalai mai foi, E te fai 
atu i le fanauga a Isaraelu, ia faapea “O A’U O LĒ OLA, o ia na auina 

mai a’u ia te outou.” Esoto 3:13-14

Manatu Autu Mo TalosagaManatu Autu Mo Talosaga
•	 Ia taitaiina oe e le Agaga Paia, ma avea nei upu mai le 1 Peteru 2 (o 

lo o i lalo) ma ia toe faitau, e avea o se tautinoga a tagata taitoatasi, 
i taulaga, o ekalesia ma malo. Tuu iai igoa o tagata, o lou taulaga/aai, 
o lau ekalesia ma tagata o lou malo, ma isi mea faapena, i totonu o 
puipui [      ] e pei ona ta̒ ita̒ ia oe. 

•	 ... Mo oe [      ] o se tagata ua filifilia. O outou [       ] o tupu ma 
ositaulaga, o le nuu paia, ma le nuu na faatauina mai, ina ia outou 
ta’uta’u atu ona lelei na ia valaau ia te outou nai le pouliuli e oo i lona 
lava malamalama e matua ofo ai.

•	O Misiona Fa’alotoifale - O Le Fa’ale-atunuu - Ma Le Lalolagi I 
fafo Ia tatou tuuina atu Bay of Plenty, ina ia sasaa faauto mai i ai 
faamanuiaga, aemaise le faauuga a le Agaga Paia, ina ia toia ai 
lana aufaigaluega galulue uma. Ia tatou tuuina atu Ps. Dennis ma 
Mina Acraman ma faafeagaiga galulue uma o lē nā Pulega, ina ia i 
ai le puipuiga ma le faauuga a le Atua ia te i latou. Tatou talosia ana 
faamanuiaga, o Lana faalototele, o Lona tamaoaiga, ma le poto uma 
lava ia Ps Joseph, ma Lisa McCauley; o ia o le sui o la tatou Komiti 
Faafoe.

•	 Ia tatou Tatalo mo le filemu o Ierusalema ma le galuega toe faaolaola 
mo tagata o Isaraelu. O le faamanatuina o le faataunuuina o folafolaga 
anamua i tagata Iutaia, faapea le taliaina o Iesu o le Mesia.

Aso 14Aso 14
Aso Sa 5th OketopaAso Sa 5th Oketopa

14 Ona silasila mai ai lea o Ieova ia te ia, ua faapea mai, “Alu ia oe i 
lenei lou malosi, e te laveaiina Isaraelu ai le lima o Mitiana; ou te lei 

auina atu ea oe?” 15 Ona faapea atu ai lea o ia ia te Ia, “E! le ALII e, ou 
te laveaiina Isaraelu i ni a? faauta mai, ua topito ona faatauvaa lo’u aiga 
i Manase; o au foi, o le aupito itiiti i le aiga o lo’u tama.” 16 Ona faapea 

mai ai lea o Ieova ia te ia, “Auā ta te faatasi lava ma oe; e te fasia foi 
Mitiana, e peiseai o se tagata e toatasi.” Faamasino 6:14-16

Manatu Autu Mo TalosagaManatu Autu Mo Talosaga
•	 Le Atua e, Ia e tuuina mai ia te i matou lou alofa tunoa, ina ia tulai mai 

i la matou Matagaluega Aoao se faatuatuaga mausalī. “Ia ē faamalosi, 
ma loto tele; aua e te fefe, aua e te mata’u; auā o Ieova lou Atua o lo o 
ia te oe i mea uma e te alu i ai.” (Iosua 1:9, Mataio 28).                     

•	 Ia tatou mataala i taimi uma, “auā e toatele atu i latou ia o lo o fa̒ atasi 
ma i tatou nai lo i latou o lo o tetee mai ia te i tatou.” (2 Tupu 6:16)

•	 Ia e faamagalo mai ia te i matou Tamā, i le faatapulaaina o lo matou 
malamalama, ae le faalautele atu mo le lumanai, o le faamoemoega i 
mea e tatau ona tatou ausia, ae sa iai ona aafiaga i taimi ua tuanai.   

•	Ua matou salamō ma liliu atu ia te Oe, ma ole atu ina ia e tuuina ia te I 
matou le mana matou te malamalama ai i faaaliga.

•	Matou te tautino atu, o le taimi lenei o tupulaga talavou ma le au 
matutua, e tulai ai e faatino le misiona ma le faatuatua. O le vaitau o 
le usitai i auala fou, o musumusuga a le Agaga Paia ma le fetafeai o le 
mana o le Atua ia te i latou. 

•	O lo tatou Atua, o IA o le malosi ma le talita a le Faalapotopotoga a le 
Atua i Niu Sila nei. O IA o le ALII o le seleselega, o lo o IA silasila mai 
ia te i tatou, o lē taitai i le ao ma le po, o le taitai ala, ina ia sili atu le 
faaluaina o tulagavae i le 2033. 

•	O Misiona Fa’alotoifale - O le Fa’ale-atunuu - Ma Le Lalolagi I fafo:  
Ia tatou talosia le Pulega a Waikato, ina ia sasaa faauto mai i ai ana 
faamanuiaga, aemaise le faauuga a le Agaga Paia, ina ia toia ai lana  
aufaigaluega galulue uma. Ia tatou tuuina atu Ps Carolien Moxham ma 
faafeagaiga galulue uma o lē nā Pulega, ina ia i ai le puipuiga ma le 
faauuga a le Atua ia te i latou. Tatalo mo ana faamanuiaga, o Lana 
faalototele, o Lona tamaoaiga, ma le poto uma lava i lo tatou Sui o le 
Komiti Faafoe, o Ps Paul, ma Kerry Gordon. 

Aso 15Aso 15
Aso Gafua 6 OketopaAso Gafua 6 Oketopa

16 “A e tulai ia i luga o ou vae; auā o le mea 

lea ua faaali ai a’u ia te oe, ia tofia oe e fai ma 
auauna ma molimau i mea ua e vaaia, atoa 
ma mea e toe faaali ai a’u ia te oe; 17 ma ou 

laveai ia te oe ai le nuu nei, atoa ma nuu ese, ou te auina atu ai nei oe,” 
Galuega 26:16–17

Manatu Autu Mo TalosagaManatu Autu Mo Talosaga
•	 Le ALII e Iesu, faafetai ua matou taulimaina le meaalofa na e saunia mo 

i matou, ua e pa’i mai i o matou laugutu, o le faamamāina faalelagi, o 
se tofiga faaleagaga, ma le aveesea o le ta’usalaina ma le amioletonu, 
e faaauupegaina ai i matou mo le auina atu. Ua matou taliaina tiute 
tauave; auā o i matou o tagata ua e valaauina i lou suafa. 

•	O matou o le Faalapotopotoga a le Atua i Niu Sila nei, ua matou 
faamaulalo ma tatalo atu.

•	Ua matou faamaualalo atu ma matou sailiili atu ia te Oe. Ua matou liliu 
ese mai o matou ala leaga, mai mea uma o i le lalolagi, o mea faaletino 
ma le faatemoni ia. 

•	Ua e faafofoga mai le lagi a o matou alaga atu, mo e ua auina atu. Ia 
e faamagalo a matou agasala ma toe faafo̒ isia mai lo matou laueleele. 
Ia e faapupula o matou mata ma tatala la matou faalogo. ina ia matou 
iloa ona gauai atu e ala i le mafuta atu ia te Oe i le tatalo.

•	 Faamolemole, ia i luga o taitai o la matou Matagaluega Aoao ma lo 
matou atunuu le Agaga o le Poto. Ua tuuina mai e le Agaga Paia le 
poto mai lugā, e muamua ona mama, i le ua filemu, e agamalu, e 
ganagofie, e tumu i le alofa ma fua lelei, e le alofa faapito, e le faataga 
fai. (Iakopo 3). 

•	Ua matou talitonu, o le a tula’i mai le au faatupu filemu i la tatou 
Matagaluega Aoao i Aotearoa i Niu Sila atoa.  O i latou o ē faatupuina 
le filemu, o le ā o latou totoina le fatu o le filemu ma latou seleseleina 
le amiotonu.

•	O Misiona Fa’alotoifale - O le Fa’ale-atunuu - Ma Le Lalolagi I fafo: 
Ia tatou tuuina atu Aukilani, ina ia faapena ona sasaa faauto mai i ai 
ana faamanuiaga, aemaise le faauuga a le Agaga Paia, ina ia toia ai 
lana aufaigaluega galulue uma. Ia tatou talosia Ps Binuraj ma Chris 
Sola ma faafeagaiga galulue uma o lē nā Pulega, ina ia i ai le puipuiga 
ma le faauuga a le Atua ia te i latou.  E faapena foi i Ekalesia a nai o 
tatou uso mai Initia. Tatalo mo ana faamanuiaga, o Lana faalototele, o 
Lona tamaoaiga, ma le poto uma lava ia tatou Sui o le Komiti Faafoe, 
O Ps Anahina ma Vosailangi Sikalu, o le taitai foi lea a ō tatou uso 
mai Toga, O Ps Binuraj, o le taitai a ō tatou uso mai Initia. Ia faapena 
ona faaluaina ana faamanuiaga i Ekalesia uma a Tonga ma Initia, ma 
faaauauina pea le faatutūina o ekalesia fou a nei atunuu e lua.

Aso 16Aso 16
Aso Lua 7 OketopaAso Lua 7 Oketopa

10 Sa i Tamaseko le tasi soo, o Anania le igoa; ua fetalai mai foi le ALII 
ia te ia i le faaaliga, “Anania e.” Ua tali atu o ia, “Le ALII e, o a’u lenei.” 
11 Ona fetalai mai lea o le ALII ia te ia, “Ina tu ia i luga, ina alu i le ala 
o lona igoa o Sa’o, ina saili le tagata i le fale o Iuta, o Saulo le igoa, o le 
Taso; auā faauta mai, o lo o tatalo ia;” 12 ua na iloa atu foi i le faaaliga 
le tagata, o Anania le igoa, o lo o ulufale atu, ma faaee lona lima i ona 

luga, ina ia toe vaai o ia. Galuega 9:10-12

Manatu Autu Mo TalosagaManatu Autu Mo Talosaga
•	 Le Atua lo matou Tamā, matou te faafetai atu i lou faamaoni i le 

Matagaluega a le Faapotopotoga a le Atua i le lalolagi atoa. Ina 
ia ausia le fa̒ aluaina i le 2033, ia matou maua le lotogatasi ma le 
tuputupu a̒ e; aemaise o le tuuina mai ia te i matou o le faatuatua 
faifaipea e faaluaina ai tulagavae i le lalolagi atoa. 

•	 I Aotearoa i Niu Sila nei, matou te alalaga atu “IOE!” matou te faapea 
atu foi, “O le a ou tu i luga ma alu!” Le Atua lo matou Tama, ia matou 
faalogo ma usitai pe a e valaau ma ia te i matou, ma ia malamalama, e 
sili mamao atu nai lo o o’u masalosaloga. 

•	 Lo matou Atua e, matou te faalagolago ia te oe ina ia e afio mai ia te i 
matou, ma ia matou iloa ona faalogo i lou siufofoga, ma naunau atu ina 
ia e afio tumau i totonu ia te i matou.   Ua matou alalaga atu ia te Oe, 
ina ia e suia si o matou atunuu. Ia e toe faaolaolaina i matou, Le Atua 
e! “E le o le fitafita, e le o le malosi, a o lo’u Agaga.” Ua fetalai mai ai 
Ieova o ‘au.

•	O Misiona Fa’alotoifale - O Le Fa’ale-atunuu - Ma Le Lalolagi I fafo: 
Ia tatou talosia Northland, ina ia sasaa faauto mai iai ana faamanuiaga, 
aemaise le faauuga a le Agaga Paia, ina ia toia ai lau aufaigaluega 
galulue uma. Tatou tuuina atu Ps Shaun Foster ma faafeagaiga galulue 
uma o lē nā Pulega, ina ia i ai le puipuiga ma le faauuga a le Atua 
ia te i latou Tatalo mo ana faamanuiaga, o Lana faalototele, o Lona 
tamaoaiga, ma le poto uma lava ia Ps Solo, ma Wati Stark, le taitai a ō 
tatou uso mai Fiti. Ia faalua ifo ana faamanuiaga i luga o Ekalesia uma 
a Fiti aemaise le toe faatutūina o nisi o ekalesia fou. Ia tatou siitia le 
Kolisi o Alpha Crucis, ina ia faailoa ana faamanuiaga i augatupulaga 
uma o lo o agai atu i ai, ina ia latou maua le fiafia e suesue ai le 
Afioga Paia a le Atua, aemaise le fesoasoani a le Agaga Paia. Tatou 
Tatalo ma ole atu ina ia alofagia le Faatonu Sili o Ps Leeana Kukutai 
ma le aufaigaluega uma a le Kolisi o Alpha Crucis, ia faalauteleina lo 
latou malamalama, faalolotoina le poto ma le atamai, ma faatupulaia le 
malosi faafouina e ala i le fiafia e sailiili i lana Afioga Paia.

Aso 17Aso 17
Aso Lulu 8 OketopaAso Lulu 8 Oketopa

21 Ona toe fetalai atu lea o Iesu ia te i latou, “Ia outou manuia. Faapei 
ona auina mai o a’u e le Tamā, e faapea foi ona ou aauina atu outou.” 

22 Ua ia fetalai atu lea mea, ona manava atu lea o Ia, ma faapea atu ia 
te i latou, “Ia outou talia le Agaga Paia.” 23 “O i latou uma lava tou te 
faamagaloina ai a latou agasala, e faamagaloina ia ia i latou; o i latou 
uma lava tou te tuu pea i ai a latou agasala, e tuu pea lava ia.” Ioane 

20:21-23

Manatu Autu Mo TalosagaManatu Autu Mo Talosaga
•	 Le Atua le Tama, ua tatalaina o matou loto e faaauauina pea ona 

matou maua mea na e manavaina mai, e ala i le vaai mamao i le 2033. 
Faafetai ona o le loto e tasi ma le maliliega faatasi, na fofogaina e le 
“IOE!” o taitai o le Faalapotopotoga a le Atua mai konetineta eseese 
uma; e matou te faafetai atu ai mo lou taimi. 

•	O le taimi na e fa’atulaga ai ma le loto ia te i matou o se Matagaluega 
Aoao i le lalolagi atoa, i totonu o a’ai, o taulaga, o nu’u ma atunu’u, 
latou te faaliliuina le lalolagi. 

•	 Ia tatou tatalo, ia fetafea’i le alofa i totonu o le Faapotopotoga a 
le Atua i pitonuu. Ia faaauau pea ona tatou tuputupu a’e i le poto 
faaleagaga ma le malamalama. O mea e sili ona tāua ia te Oe, o lo 
matou lotomaualalo, o le ola faamaoni, ola mama ma le lē ponā se’ia 
oo i le aso e toe afio mai ai le Keriso. 

•	 Agaga Paia e, o le Agaga o le misiona, ma le Agaga o le mana, ua 
matou faafetaia Lau Afio, ona o lou faatasi mai ia te i matou i nofoaga 
uma e auina atu i ai i matou. Ia foai mai ia te i matou le lototele e 
folafola atu ai le Talalelei ia Iesu Keriso ma faia vavega e faaalia ai lou 
malo. 

•	O Misiona Fa’alotoifale - O Le Fa’ale-atunuu - Ma Le Lalolagi I fafo: 
Tatou siitia nai tupulaga talavou i totonu o la tatou Matagaluega 
Aoao. Ina ia tulai mai nei talavou i totonu o Aotearoa nei, o ni talavou 
le fefefe; o se autau malosi i le faauuga a le mana o le Agaga Paia; 
aemaise se alofa uiga ese ia Iesu e le solomuli gofie ai, ae tulai ma 
le lototoa e taitaia le au. Ia tatou tuuina atu i le Atua Ps Jamie ma 
Rebekah Chapman, ina ia liligi mai i ai ana faamanuiaga a o ia taitaia 
ai le Fearless. Tatalo mo ana faamanuiaga, o Lana faalototele, o Lona 
tamaoaiga, ma le poto uma lava i le taitai o le Atu Kuki, o Ps Ani ma 
Reea Tangimataiti. Ia faalua au fa’amanuiaga i luga o a tatou Ekalesia 
uma a le Atu Kuki aemaise le saolotoga e toe faatutūina ai nisi Ekalesia 
fou a lea foi atunuu.

Aso 18Aso 18
 Aso Tofi 9 Oketopa Aso Tofi 9 Oketopa

1 Mulimuli ane ua tofia e le ALII nisi e 
toafitugafulu, ua aauina atu o i latou e taitoalua 

ua muamua atu ia te Ia, i aai uma ma mea uma o le a maliu atu i ai o 
Ia. 2 Ua fetalai atu foi o Ia ia te i latou, “E tele le saito e seleseleina, a o 

le au faigaluega e toaitiiti ia; o lea ia outou aioi ai i le alii e ana le saito e 
seleseleina, ina ia aauina mai e ia ni e galulue i lana saito e seleseleina. 

3 Ina o atu ia, faauta, ou te aauina atu outou pei o tamai mamoe i le 
va o luko. 4. Aua tou te ave se ete tupe, po o se taga, po o seevae; aua 

foi tou te ofo alofa atu i se tasi i le ala. 5 O le fale tou te ulu atu i ai, 
tou te muai fai atu, Ia manuia le aiga nei. 6. Pe afai o i ai le tagata o le 
manuia, e oo atu ia te ia la outou faamanuia; a leai, e toe foi mai ia te 

outou. 7 Ia outou nonofo i lea fale, ma aai ma inu i mea latou te avane; 
auā e tatau ona avatu i le faigaluega lona taui. Aua tou te feoai i lea fale 
ma lea fale. 8 O le aai tou te oo atu i ai, ua latou talia foi outou, ia outou 

aai i mea e laulauina mai ia te outou; Luka 10: 1-8

Manatu Autu Mo TalosagaManatu Autu Mo Talosaga
•	 Lo matou ALII e Iesu, matou te tatalo mo le Faapotopotoga a le Atua 

i Niu Sila nei, ina ia o matou faia le seleselega i fanua ua e auina atu 
i ai matou. Matou te tautino atu, ia tatalaina ni misiona fou i a matou 
ekalesia. Ia o matou iloa nisi o galuega e ta̒ u mai, tofia, ma auina atu.

•	 Lo matou Atua e, ua matou naunau atu ina ia fua mai galuega lelei 
uma lava, e tupu ai pea le iloa lelei o Oe le Atua; ia faamalosia i matou 
i le malosi uma lava, e tusa ma lona malosi ua silisili, e iu i le onosai 
uma lava ma le faaatoatoa atoa ma le fiafia. Ua faaolioliina i tatou ina 
ia tatau ona tofusia i tatou i le tofi e le au paia o i le malamalama. 
(Kolose 1)

•	O Misiona Fa’alotoifale - O Le Fa’ale-atunuu - Ma Le Lalolagi I fafo: 
Ia tatou tatalo mo Ps Peter Tate, o le Chaplaincy Director, o ia o lo 
o  Taitaia faifeau galulue i falefaigaluega. Ia tatou faatagisia lo tatou 
ALII, o Ia o le ALII o le seleselega, ina ia maua e tagata uma o la tatou 
Matagaluega Aoao le misiona i totonu o o tatou falefaigaluega. Tatou 
tuuina atu totonu o potu o lo o malolo i ai tagata faigaluega a Niu Sila, 
ina ia mafai ona avea ma potu e faasoa atu i ai le suafa manumalo o lo 
tatou ALII faaola o Iesu, e avea o se vai malu e pai atu i sē o fia maua 
le fesoasoani. Tatalo mo ana faamanuiaga, o Lana faalototele, o Lona 
tamaoaiga, ma le poto uma lava i le ta̒ ita̒ i o o tatou uso Korea, Ps Ho 
Min Kim.    Ia faalua ana fa’amanuiaga i luga o a tatou Ekalesia Korea 
uma ma ia maua le  saolotoga e faaauauina ai le faatutūina o nisi 
ekalesia Korea i totonu o Niu Sila nei.

Aso 19Aso 19
Aso Faraile 10 OketopaAso Faraile 10 Oketopa

Ua savali ane Iesu e latalata ane i le vai o 

Kalilaia, ona silafia lea e Ia o le uso e toalua, 
o Simona ua igoa ia Peteru, ma Aneterea 

lona uso, ua la lafo le upega i le vai, auā o tagata fai faiva i laua. Ona 
fetalai atu lea o ia ia te i laua, “Ina mulimuli mai ia ia te a’u, ou te 

faia oulua ma fai faiva i tagata.” Ona la tuua loa lea o laua upega, a e 
mulimuli atu ia te Ia. Mataio 4:18-20

Manatu Autu Mo TalosagaManatu Autu Mo Talosaga
•	 Le ALII e Iesu, ou te tootuli i o’u tulivae ma faafetai atu i lou silafiaina o 

a’u, ma e fetalai mai “Mulimuli mai ia te a’u, ou te faia oe ma faifaiva i 
tagata.” 

•	 Lo matou Tama oi le lagi, ia e faatupuina le agaga o le tu faapuluvaga i 
totonu o la matou matagaluega aoao, ina ia faaauauina ai pea lo matou 
fiafia e talatalanoa atu ia te Oe Tamā i le tatalo. Aemaise o le tatalo 
o lē tasi mo le isi, o le faaeeina o lima, ina ia tatou iloa lelei o Lona 
finagalo, i le poto uma atoa ma le mafaufau faaleagaga. (Kolose 1:9)

•	 Tamā, ia e faamagalo lo matou paie e tatalo, ma le ola tutoatasi, ma le 
manatu faapito i taimi ua mavae. Ia e toe faaali mai ia te i matou le ala 
e tootutuli ai i le Tamā o lo tatou ALII o Iesu Keriso, o IA na faaigoaina 
ai le aiga uma o i le lagi atoa ma le lalolagi.  

•	 Ia e foaiina mai i la matou Matagaluega Aoao se alofa tunoa fou, e iloa 
ai ona tatalo le tasi mo le isi... ma faaauauina ai pea; “ina ia foaiina ia te 
outou e tusa ma le faulai o lona viiga, ia faamalosia outou i le mana e 
lona lava Agaga, i le tagata i totonu; ia nofo mau Keriso i o outou loto i 
le faatuatua.” (Efeso 3).  

•	 Ia tatou tatalo ina ia mauaa ma faavaeina le Faalapotopotoga a le Atua i 
totonu o Niu Sila nei, i le mana, faatasi ai ma le au paia uma i le lalolagi, 
ina ia malamalama i le loloto ma le lautele, o le umi ma le maualuga o 
le alofa o lo tatou ALII o Iesu Keriso; ma ia tatou iloa, o lenei alofa e sili 
atu i le poto, ina ia faatumulia ai i tatou i le tumu atoatoa o le Atua. 

•	O Misiona Fa’alotoifale - O Le Fa’ale-atunuu - Ma Le Lalolagi I fafo: 
Tatalo mo ana faamanuiaga, o Lana faalototele, o Lona tamaoaiga, 
ma le poto uma lava i la tatou Failautusi Aoao ma lē o lo o faauluulu 
i ai le polokalame o le 2033, o Ps. Darren ma Sharon Gammie. Tatou 
faafetaia le Atua ona o i latou uma o lo o galulue ai i la tatou Ofisa 
Tutotonu, o Ps. Darren ma le aufaigaluega: O Ani, o Sarah, o Edwina, 
ma Angela. Ia i ai ana faamanuiaga, o Lana faalototele, o le loto onosai, 
o le malosi ma le poto uma lava, a o latou o auauna ma lagolago sua i 
le galuega.

Aso 20Aso 20
Aso Toanai 11 OketopaAso Toanai 11 Oketopa

19 Ua mavae foi ona fetalai atu le ALII ia te i latou, ona aveina ae lea o 
Ia i le lagi, ona nofo ai lea o ia i le itu taumatau o le Atua. 20 Ona latou 
o atu lea, ma tala’i atu i mea uma; ua galue faatasi le ALII ma i latou, 

ma ua faamaonia le upu i faailoga ua mulimuli ane ai. Amene. Mareko 
16:19,20

Manatu Autu Mo TalosagaManatu Autu Mo Talosaga
•	 Iesu e, lo matou ALII, ua matou taulimaina le faataitaiga na e tuuina 

mai ia te i matou. Ua matou olioli ma fiafia ina ua e saunia se nofoaga 
mo lau fanau, aemaise o le faaauauina pea ona e ta’uta’uina i matou.
Ua matou alalaga ma faatalitali atu i le faamoemoe i lou toe afio mai 
ma le manumalo a’ia’i e nofoia lou nofoalii mamalu. Matou te faatagisia 
lau Afio, ina ia e faafouina ma faalototeleina i matou, mo galuega na e 
muai faauuina ai lau fanau talu mai le faavaeina o le lalolagi. 

•	Matou te toe faapea atu, “O le Faalapotopotoga a le Atua i Niu Sila nei, 
o le a sili atu ma le faaluaina o ona tulagavae i le 2033, ma ia avea la 
tatou Matagaluega Aoao ma faamanuiaga i isi punavai i Aotearoa nei.”

•	O Misiona Fa’alotoifale - O Le Fa’ale-atunuu - Ma Le Lalolagi I fafo:  
Ia tatou tuuina atu i le Atua le toe faaolaola i totonu o Niu Sila nei, ia 
vaaia ma pulea e ekalesia i totonu o Aotearoa nei, aemaise ia avea o 
se gaoioiga a le Atua e lei vaaia muamua, ma ia iloa le naunau e auina 
atu e fai ma soo i o latou nuu ma atunuu. Ia tatou siitia atu lana auauna 
Taitai, o Ps Terry Bradley, o ia foi o le Taitai Faamisiona i le lalolagi, ina 
ia to mai ana faamanuiaga, o Lana faalototele, o Lona tamaoaiga, ma 
le poto e iloa ai ona faafoeina le galuega.

•	 “O lenei, ia ia te IA na te mafaia ona leoleo ia te outou ina ne’i paūū, 
ma tuuina atu ia te outou na le ponā i luma o lona lava mamalu ma le 
fiafia tele, ia i le Atua poto e toatasi o lo tatou Faaola, le viiga ma le 
mamalu, o le malosi ma le pule, i nei ona po, ma ia oo i le faavavau 
lava! Amene.”

Aso 21Aso 21
Aso Sa 12 OketopaAso Sa 12 Oketopa



Afai e faamaualalo lo’u nuu a ua 
ta’ua i lo’u igoa, ma latou tatalo, 
ma sailiili ia te au, ma liliuese i 

o latou ala leaga, ona ou faalogo 
ai lea mai le lagi, ma faamagalo i 
a latou agasala, ma faaolaina lo 

latou nuu. 2 Nofoaiga Tupu 7:14

Manatu FaaaliaManatu Faaalia
Faafetai i talosaga mo le 21 Aso.  
E fiafia le Au-Tatalo a le AGNZ e faalogo atu i sau faasoa. Fa’aaoga le tuatusi 
emeli o lo o i lalo e faailoa mai ai sou finagalo, o sou manatu ma sau fautuaga.
Imeli mai matou i leagnznationalprayer@gmail.com

LagolagosuaLagolagosua
O lo matou faamoemoe, o le faatuina lea o se faalapotopotoga a le Au-Tatalo 
i totonu o le Matagaluega Aoao a le AGNZ. Afai e te mana’o e te fesoasoani 
mai i ai, faafetai tele mo lou amanaiaina o se leo vaivai, faafetai mo lau tatalo, 
faamanuia i lau foai. Faamatalaga Taua: igoa,   
‘AGNZ Prayer’. Number, 03-0196-0120003-001

Upega-Tafa’ilagiUpega-Tafa’ilagi
Upega tafa’ilagi: - Ina ia a’oa’o atili, sue punaoa ma maua le faaliliuga o lenei 
Taiala i isi Gagana,  Alu i le 
www.agnz.org/prayer-initiative


